
ayhung ’1’ musa’ cu’ cuquliq ku’ magabatunux cuqgaang ka mukurakis

kiya ku’ qutux ka tingalangan ga, kiya ku’ qutux ka ulaqi’ niya’ ka
tikay cubalay. balaiq a’ tunux niya’ ru magabatunux cubalay ru makarux
cubalay cu’” wawwaw. kahi ’1’ sikaqil na’ kisliq kahabag nku’ tinqalangan
ku” waw niya’ ka musa’ cu’ cuquliq. asikina ga gaga’ na’ sinubilan cu’ kar’
na’ Itaal cunga’ ga, ma’usa’ cu’ cuquliq ku’ ulaqi’ ga asiki yani ku’
nanabakis ku’ cumpung cku’ waw niya’ ka hani. ani makiya a’ cuquliq ka
mawah ’1’ mital cu’ kabahniq ga ini siwali nku’ nanabakis niya’. sipaqut
naha’ cu’ cuquliq kahabag maha’ humiciwa ku’ mugumalaq ka lalawkah ka
yani ru humicuwa ku’ kingiyanux nku’ qutux cu” imuwaag niya’.

kiya ku’ qutux cu’ ri’ax ga kumaal ku’ yaya’ ru yaba’ nku’ mukurakis

2 66

maha’, “ asiki yani ku’ capaang na’ lawkah cku’ babaw na’ rawrawq ka hani
ga yani a’ pakabalaiq ’1” magal cku’ ulaqi’ mu na’ kanayril. ”

pakqutux magalaying cubalay ’1” muwah ga wagi’ ku’ ralu’ niya’.
maras cu’ cumiax na’ wagi’. mubaga’ cubalay ku’ kai’ niya’. ”

pakusaying tiputing i’ muwah ga hamhum ku’ ralu’ niya’. talan niya’

ku’ magabatunux ka mukurakis ru masical cubalay ku’ kai’ niya’.

paktugal tiputing lawwiy ga bayhuw ku’ ralu’ niya’. lumanglung
maha’ ’1” kuwing ga mamati’ a’ kisliq ru ma’sang cubalay ru lumanglung
maha’ ’1” kuwing ga iqat cu’ pakabalaiq nku’ mukurakis.

paksapat muwah ku’ qutux ka ganiriang. qaniriang a’ ralu’ niya’.
kumaal maha’ ’1” kuwing ga ini pawi’ a’ qaba’ ru kukuy. paqaba’ ’1’ kiya a’

mati’ ’1” magal cu’ glug. kumaal uwiy maha’ “ bali’ ’1> kuwing cubalay a’
lawkah. capaang na’ lawkah ga qawlit. ’1” hiya’ ga maki’ cku’ ququququng
na’ ganiriang ga baqun niya’ 1’ gumikug kahabag. ”

tapaputing cubalay la ga muwah ku’ gawlit la. lumanglung maha’ ’i’
kuwing a’ capaang na’ mugumalaq ka lawlawkah. mana’aring 1’ kiya ’1’
manbayra’ ru maghahuwa’. tiku cuquliq kahabag ga snuwawun naha’ ku’
qawlit. qutux ka mugumalaq ka lawlawkah ga kiya ’1” makasug niya’ ku’
takiis niya’ ru haraqun niya’ ku’ takiis ru’ sicbu’ niya’ cku’ gawlit ru
manahugqil ku’ gawlit la.

talan nku’ yaba’ ru yaya’ nku’ mukurakis ku’ mugumalaq ka
lawlawkah ka yani ru kumaal maha’ tiku mugumalaq ka lawlawkah ka hani

ga ’1’ hiya’ cubalay a’ lawkah. pa’asi’ mu biqani’ cku’ mugumalaq ka

lawlakah ku’ ulaqi’ mu na’ kanayril.

